
Na súa terceira edición, o festival 8pés propón as diferentes 

visións do gran repertorio para órgano só, ofrecidas por unha 

terna de músicos que deben considerarse representantes de tres 

diversas xeracións do panorama organístico español actual: o 

consolidado mestre, Roberto Fresco; o mozo e versátil músico, 

Enrique Martín-Laguna; e o expoñente dunha nova xeración de 

organistas, Carlos J. Fernández Bollo.

A través desta tripla proposta, o órgano Lope Alberdi de 1909 

demostra unha vez máis a súa flexibilidade ao afrontar repertorio 

pertencente ás escolas nacionais francesa e alemá; e ademais, 

como novidade destacable desta edición, tamén a obra de 

reputados autores españois. O contraste entre os compositores 

contemporáneos e aqueles pertencentes á tradición romántica 

—así como a presenza do atemporal Johann Sebastian Bach— 

asegura a exploración completa das posibilidades expresivas 

do instrumento. Así mesmo, quedarán reveladas tamén na 

convivencia de xéneros de orixe barroca, como o preludio coral 

ou a fuga —que atopan na música organística unha continuidade 

ata os nosos días— co xénero da sinfonía, que só o órgano pode 

afrontar como instrumento solista, nunha demostración de 

recursos tímbricos e dinámicos igualados tan só pola orquestra. 

Tres épocas, tres escolas, tres xeracións; para a terceira edición 

de 8pés.

DANIEL  SANMARTÍN  NIETO

TRES ÉPOCAS

     TRES ESCOLAS

          TRES XERACIÓNS

O 
8PÉS 
QUERE  

CONTINUAR 
UN ANO MÁIS

A importancia do teu donativo:

Tras o éxito das últimas dúas edicións, nas que 
se superaron en ambos casos os 1000 asistentes, 
este ano o festival non conta con axudas nin 
patrocinios para facerlles fronte aos gastos.

Este  ano  queremos  invitarte  a  colaborar  co 
festival cunha aportación voluntaria que nos 
permitirá seguir ofrendo os mellores concertos 
de órgano un ano máis. 

Grazas.

ROBERTO FRESCO

Organista titular da Catedral de Santa María a Real da 
Almudena e profesor de órgano do Centro Superior Katarina 
Gurska de Madrid. Estuda no Real Conservatorio Superior 
de Música de Madrid e posteriormente na Hochschule für 
Musik de Viena con Michael Radulescu, organista ao que 
debe moitos trazos do seu pensamento musical. Pero foi 
a española Montserrat Torrent quen exerceu verdadeira 
influencia sobre el. A súa carreira como concertista e 
profesor levouno a través de Europa, EEUU, América Latina 
e as Illas Filipinas. É director da Academia de Órgano Frei 
Joseph de Echevarría que se celebra anualmente nos órganos 
históricos de Terra de Campos (Palencia) e profesor dos 
Cursos Internacionais Música en Compostela.

PROGRAMA
—  Johann Sebastian Bach (1685-1750) 

Toccata und Fuga in d BWV 565
—  Sigfried Karg-Elert (1877-1933) 

Adagio • Echo
—  Eugène Gigout (1844-1925) 

Air célèbre de la Pentecôte
—  Eduardo Torres (1872-1934) 

Lamento • Oración • Allegro
—  Pau Casals (1876-1973) 

Preludi (del oratorio “El Pessebre”)
—  Ernesto Halffter (1905-1989) 

Danza (del Ballet “Sonatina”)
—  Rodolfo Halffter (1900-1987) 

Dos sonatas de El Escorial
—  Camille Saint-Saëns (1835-1921) 

Prélude et fugue en Mib op. 99 no 3

CARLOS J. FERNÁNDEZ BOLLO

Nacido en Mugardos, estudou o Grao Profesional de Piano 
no Conservatorio Xan Viaño de Ferrol,  e graduouse en 
2018 con Matrícula de Honra en Piano e en Improvisación. 
Desde o mesmo ano, estuda no Prins Claus Conservatorium 
de Groningen (Países Baixos), onde se graduou en xuño de 
2022 en Órgano (baixo a tutela de Erwin Wiersinga, Sietze 
de Vries e, previamente, Theo Jellema) e Piano (con Nata 
Tsvereli), finalizando os seus estudos de licenciatura en 
ambos os instrumentos summa cum laude. Foi premiado 
recentemente no V Concurso Nacional de Órgano Francisco 
Salinas de Burgos (Outubro 2023) co primeiro premio e co 
Premio Montserrat Torrent á mellor interpretación de Antonio 
de Cabezón. Desde setembro de 2022 ata a actualidade, 
cursa o máster de órgano no conservatorio de Groningen, 
especializándose en improvisación con Sietze de Vries e en 
repertorio con Erwin Wiersinga.

PROGRAMA
—  Johann Sebastian Bach (1685-1750) 

Fantasía en do menor, BWV 562
—  César Franck (1822-1890) 

Prélude, Fugue et Variation, op. 18
—  Marcel Dupré (1886-1971) 

Cortège et Litanie, op. 19
—  Johannes Brahms (1833-1897) 

Herzlich tut mich erfreuen, op. 122 no. 4
—  Maurice Duruflé (1902-1986) 

Prélude et fugue sur le nom d’Alain, op. 7
—  Louis Vierne (1870-1937) 

Adagio de la Tercera Sinfonía para órgano, op. 28 • Finale 
de la Sexta Sinfonía para órgano, op. 59

ENRIQUE MARTÍN-LAGUNA

Organista titular da Catedral de Santa María Magdalena de 
Xetafe e profesor de órgano do Conservatorio Profesional 
de Música Rafael Frühbeck de Burgos. Completou o Grao 
Profesional de piano con José Luis Agulló no Conservatorio 
Profesional de Música Manuel de Falla de Alcorcón. Obtivo 
o Título de Grao Superior de Órgano, estudando con 
Roberto Fresco no Centro Superior de Ensino Musical 
Katarina Gurska e o Título de Grao Superior de Composición 
no Real Conservatorio Superior de Música de Madrid. 
Completou a súa formación cursando un Máster de órgano 
no Conservatorio Real de Bruxelas con Benoît Mernier. 
Recentemente gañou o primeiro premio ex aequo no III 
Concurso Nacional de órgano Francisco Salinas. A súa 
actividade concertística levouno a ofrecer recitais en varios 
lugares de España, Bélxica, Francia e Italia.

PROGRAMA
—  César Franck (1822-1890)

Offertoire (Pièces Posthumes, n. 2)
—  Eduardo Torres (1872 – 1934)

Elevación • Cantinela
—  Charles-Marie Widor (1844-1937)

Sinfonía n. 6, op. 42, n. 2 • I. Allegro
—  Jean Langlais (1907-1991)

Mode re (Huit pièces modales, n. 8)
—  Hans-André Stamm (1958*)

Hymne gis-moll
—  Marcel Dupré (1886-1971)

Prélude et fugue en sol mineur op. 7, n. 3
—  Enrique Martín-Laguna (1990*)

Improvisación

CONCERTO
EXTRAORDINARIO

DE NADAL

28 decembro
20:30 h

Teatro Afundación
(Vigo)

ABE RÁBADE

RHAPSODY IN BLUE




